
Ratnakarakrita Shiva Stuti

ರತ್ನಾಕರಕೃತಾ ಶಿವಸ್ತುತಿಃ

ರತ್ನಾಕರಃ -
ಕ್ವ ಮಹೇಶ್ವರತಾ ಕ ಶಂಭುತಾ ಕ್ವ ಕೃಪಾಸಾಗರತಾ ಕ್ವ ಚಾಜ್ಞತಾ .

ಕ್ವ ನಿರಂತರದೀನಬಂಧುತಾ ಕ್ವ ಶಿವಾದ್ಯಾಪ್ಯಕೃಪೈವ ಮಯ್ಯಪಿ .. 70..

ಕ್ವ ಚತುರ್ದಶಲೋಕನಾಥತಾ ತ್ರಿದಶಾಧೀಶ್ವರತಾ ದಯಾರ್ದ್ರತಾ .

ಕ್ವ ವಿಲಕ್ಷಣದಕ್ಷತಾಪಿ ತೇ ಕ್ವ ಶಿವಾದ್ಯಾಪ್ಯಕೃಪೈವ ಮಯ್ಯಪಿ .. 71..

ಕ್ವ ಲಲಾಟಕೃಪೀಠಯೋನಿತಾ ಕ್ವ ಜಟಾಜೂಟತಟೇಂದುಖಂಡತಾ .

ಕ್ವ ತಟಿತ್ತಟಿನೀವಧೂಟಿತಾ ಕ್ವ ಶಿವಾದ್ಯಾಪ್ಯಕೃಪೈವ ಮಯ್ಯಪಿ .. 72..

ಕ್ವ ತವಾಮಿತವೇದವೇದ್ಯತಾ ಕ್ವ ತವಾಪಾರಗುಣಾಂಬುರಾಶಿತಾ .

ಕ್ವ ವಿಪದ್ಗಣಶೈಲವಜ್ರತಾ ಕ್ವ ಶಿವಾದ್ಯಾಪ್ಯಕೃಪೈವ ಮಯ್ಯಪಿ .. 73..

ಕ್ವ ತವಾದ್ಭುತಭೂತಿಹೇತುನಾ ಕ್ವ ವಿಭೂತಿವ್ರತಪೂತತಾ ತಥಾ .

ಕ್ವ ತವಾಮಿತಪುಣ್ಯಕೀರ್ತಿತಾ ಕ್ವ ಶಿವಾದ್ಯಾಪ್ಯಕೃಪೈವ ಮಯ್ಯಪಿ .. 74..

ಕ್ವ ಸುರಾಸುರವರ್ಗವಂದ್ಯತಾ ಕ್ವ ಮಹಾಶೈವಮಹಾರ್ಹಣಾರ್ಥತಾ .

ಕ್ವ ಮಹೋತ್ಸವದಾನಲೋಲತಾ ಕ್ವ ಶಿವಾದ್ಯಾಪ್ಯಕೃಪೈವ ಮಯ್ಯಪಿ .. 75..

ಕ್ವ ತವ ತ್ರಿಪುರಪ್ರಹಾರಿತಾ ಕ್ವ ಮಹಾಶೂಲವಿರಾಜಮಾನತಾ .

ಕ್ವ ಸುಮೇರುಪಿನಾಕಪಾಣಿತಾ ಕ್ವ ಶಿವಾದ್ಯಾಪ್ಯಕೃಪೈವ ಮಯ್ಯಪಿ .. 76..

ಕ್ವ ತವಾಮರಸುಂದರೀಕರಪ್ರಕರಾಪಾರಸರೋಜಪೂಜ್ಯತಾ .

ಕ್ವ ಸುಮೇರುಶರಾಸನಜ್ಯತಾ ಕ್ವ ಶಿವಾದ್ಯಾಪ್ಯಕೃಪೈವ ಮಯ್ಯಪಿ .. 77..

ಕ್ವ ಭವಾಂಬುಧಿಕರ್ಣಧಾರತಾ ಕ್ವ ಮಹಾಮೃತ್ಯುಭಯಾಪಹಾರಿತಾ .

ಕ್ವ ಶಿವಾರ್ಚಕಕಲ್ಪವೃಕ್ಷತಾ ಕ್ವ ಶಿವಾದ್ಯಾಪ್ಯಕೃಪೈವ ಮಯ್ಯಪಿ .. 78..

ಕ್ವ ತವಾಮಿತಕಾಲಕಾಲತಾ ಕ ಹಾಲಾಹಲನೀಲಕಂಠತಾ .

ಕ್ವ ದಿಗಂಬರತಾಪಿ ಸಾಂವತಾ ಕ್ವ ಶಿವಾದ್ಯಾಪ್ಯಕೃಪೈವ ಮಯ್ಯಪಿ .. 79..

ಕ್ವ ಪರಾತ್ಪರತಾಪಿ ಮಿತ್ರತಾ ಕ್ವ ವರೋರಃಸರರಾಜಹಾರತಾ .

ಕ್ವ ತವೋನ್ನತಪಂಚವಕ್ತ್ರತಾ ಕ್ವ ಶಿವಾದ್ಯಾಪ್ಯಕೃಪೈವ ಮಯ್ಯಪಿ .. 80..

ಕ್ವ ಶಿವಾರ್ಚಕಜೀವನಾರ್ಥಿತಾ ಕ್ವ ಮಹಾಪಾಪವನಾಗ್ನಿತಾಪಿ ತೇ .

ಕ್ವ ಶಿವವ್ರತಚಿತ್ತಸಂಗಿತಾ ಕ್ವ ಶಿವಾದ್ಯಾಪ್ಯಕೃಪೈವ ಮಯ್ಯಪಿ .. 81..

ಕಿಂ ತ್ವತ್ಕಾರುಣಿಕತ್ವಮಪ್ಯಘಕುಲಾರಣ್ಯಾನಲತ್ವಂ ಚ ತೇ

ರತ್ನಾಕರಕೃತಾ ಶಿವಸ್ತುತಿಃ

ಕಿಂ ತದ್ಭುಕ್ತಿದಮೋಕ್ಷದತ್ವಮಪಿ ತೇ ನೀತಂ ಗತಂ ವಾ ಸ್ವತಃ .
ತಚ್ಚೇದಸ್ತಿ ವಶೇ ತವಾಪಿ ಕಿಮಿತಿ ತ್ವತ್ಪಾದುಕಾರಾಧಕಂ
ಮಾಮಪ್ಯೇವಮುಪೇಕ್ಷ್ಯ ತಿಷ್ಠಸಿ ಕಥಂ ಶ್ರೀನೀಲಕಂಠಾಧುನಾ .. 82..

ವಿಶ್ವಸ್ಯೇಂದುಕಲಾವತಂಸಮಸಕೃದ್ಬಿಲ್ವೀದಲೈಃ ಕೋಮಲೈಃ
ಗಂಗಾತುಂಗತರಂಗಶೀತಲಜಲೈವರೇಶಲಿಂಗಂ ಮುದಾ .

ಪ್ರಾಣಾದ್ಯೈರುಪಹಾರತಾಮುಪಗತೈರಭ್ಯರ್ಚಿತಂ ಕಿಂ ಮಯಾ ಶ್ರೀವಿಶ್ವೇಶ
ನ ದುರ್ದಶಾ ಪರಿಹೃತಾ ಸಂಸಾರಜಾತಾರ್ಜಿತಾ .. 83..

..ಇತಿ ಶಿವರಹಸ್ಯಾಂತರ್ಗತೇ ರತ್ನಾಕರಕೃತಾ ಶಿವಸ್ತುತಿಃ ಸಂಪೂರ್ಣಾ ..

- ..ಶ್ರೀಶಿವರಹಸ್ಯಂ .ಹರಾಖ್ಯಃ ತೃತೀಯಾಂಶಃ .ಉತ್ತರಾರ್ಧಂ .ಅಧ್ಯಾಯಃ 37. 70-83
..

- .. shrIshivarahasyam . harAkhyaH tRRitIyAMshaH . uttarArdham . adhyAyaH 37. 70-83

..

Notes:

Ratnākara ರತ್ನಾಕರ; feeling forlorn, beseeches Śiva ಶಿವ to have mercy on him.

